
‘Tenteleni nome nibhekane nemitselela’, 
kwasho umholi wetenkholo waseMelika Louis 
Farrakhan, lawa ngemavi lahlaba ephukela 
kubalimi bemoba belibala lelimnyama base 
Ningizimu Africa eminyakeni lelishumi leyengca. 
Ngonyaka wa 2015, labalimi bebakhatsatekile 
ngebalimi belibala lelimhlophe lebebavale 
tindlebe ngetikhalo tekuletsa tingucuko 
letativakaliswa balimi belibala lelimnyama 
base benta taba tekulungisa likusasa 
labo. Lesincumo savela ngesikhatsi lapho 
kwakunekukhatsateka ngekwehla kwelinani 
lebalimi belibala lelimnyama labasafufusa 
lebebashiya kulomkhakha. Tibalo tebalimi tehla 
ku 50 000 ngeminyaka yabo 2000 layohlala 
ku 20 000 ekhatsi nemnyaka yanga 2010. 
Kuleti tingcinamba, kwasungulwa inhlangano 
yebalimi I South African Farmers Development 
Association (SAFDA) leyatibophelela ekuletseni 
tingucuko ,intfutfuko nenchubekela phambili 
nemphilo lensha emnotfweni wasemaphandleni.
 
Umkhakha wekukhicitwa kwashukela 
lolitsemba lelitiko letekulima wawungaphansi 
kwesandla sebuholi lobabungangenelani 
netidzingo tebalimi labasafufusa .Inshisakalo 
yekubhekana nalokwehla kwelinani lebalimi 
nekuvakalisa emavi abo, labalimi basungula 
inhlangano ye SAFDA. Injongo yabo yayicacile, 

kwesekela balimi labamnyama , kunciphisa 
linani lebalimi labashiya lomkhakha ikakhulukati 
emaphandleni nekucinisekisa likusasa 
lelikhonsako kulomkhakha.

Nayisasungulwa lenhlangano , ye SAFDA 
yabhekana netingcinamba letibucayi. Imphi 
lenkhulu yesuka endzaweni yaKwaaShukela, 
inhlokohhovisi ye South African Sugar 
Association lapho khona lenhlangano ye 
SAFDA yabambana ngetihlutfu nabosinaye 
kulomkhakha kubangwa tindzaba tebuholi 
nekumelelwa kwebalimi. Lemitamo yaholela 
emshucweni loya ephalamende lowaba 
yincophamlandvo lapho inhlangano ye SAFDA 
yalwela kutsi livi layo livakale kulomkhakha. 
Ngekutimisela nekubambisana lenhlangano ye 
SAFDA yativeta njengembutsano lonemandla 
lowenta kwekutsi emavi ebalimi labamnyama 
angashaywa indiva. 

Inhlangano yebalimi I SAFDA itawubungata iminyaka 
lelishumi yasungulwa; iminyaka lelishumi yekukhulisa, 

kutfutfukisa netingucuko.

Kulomnyaka wa 2025, kubungata iminyaka lelishumi 
kungetulu kwekuhalalisa, kubufakazi bekumelana 
nebulukhuni, inchubekelaphambili nesetsembiso 
sekuphokophela phambili. Lona mlayeto usobala, 

umsebenti ukhashane nekuphetsa, sisekelo sicinile , 
nelikusasa lichakatile. 

Eminyakeni lelishumi leyengcile, I SAFDA itsetse 
tinyatselo leticatsa ekuguculeni lomkhakha 
washukela, ikakhulu kubalimi labasafufusa. 
Ngekubhekana nembangela yekwehla 
kwelinani lebalimi, lenhlangano seyikhulise 
linani lebalimi, yaletsa intfutfuko nematfuba. 
Kusukela lapho itinte khona eMpumalanga na 
KwaZulu Natal, ligalelo le SAFDA selenabele 
nasetifundzeni letifaka ekhatsi I North West 
kanye neMpumalanga-Kapa lapho idlala lichaza 
lelikhulako ekutfutfukisweni kwemihlaba 
nekubuyiselwa kubaniyo. Lokukhula loku 
kukhomba kutibophelela kwe SAFDA 
ekwandziseni ligalelo lekwesekela imimango 
yasemaphandleni eveni lonkhe leNingizimu 
Africa. 

SAFDA usebentisana nahulumende, ikakhulu 
litiko letekulima nalelo lekubuyeketwa 
kwemihlaba kanye nelekutfutfukiswa 
kwemimango lesemaphandleni. 
Ngekubambisana nalamatiko sesiletse 
imiphumela lephatsekako ngekusebentisa 
ticheme tekusekela kukhicita kwebalimi (Farmer 
Production Support Unit). Leticheme leti 
tilekelela balimi labasafufusa ngetinsitanchanti 
letibakhulisako kutsi bakhicite baphindze 
batfutfukise timphilo tabo. 

Njengoba I SAFDA ihalalisa iminyaka lelishumi 
kulomnyaka wa 2025, lena ncophamlandvo 
isipha litfuba lekutsi sibuke imphumelelo yetfu 

siphindze sivusetele kutibophelelo kulenjongo 
leyabangela kusungulwa kwalenhlangano. 
Loku lokwacala njengelicecebana kulomkhakha 
sekukhule kwaba yinhlangano lenkhulu lelwela 
balimi labamnyama iphindze icinisekise kutsi 
badlala indzima lebonakalako emnotfweni 
weNingizimu Africa. Lokubungata akusiko nje 
kwekuhalalisa imphumelelo yasemuva, kodvwa 
iyindlela yekukhutsata kutsi kusetjentwe 
, kutibophelela ekuphakamiseleni  balimi 
labamnyama ezingeni lelisetulu kulomkhakha 
wetekulima.

Kubheka phambili, SAFDA solo utimisele 
ngeliphupho lekubona ‘Imimango 
Yasemaphandleni Neminotfo Lekhonsako.’ 
Luhambo lwalenhlangano kuleminyaka lelishumi 
leyendlulile ikhombisa ngalokusobala emandla 
ekutimela nekusebenta ngekubambisana. 
Kusukela kuletimphi taKwaShukela kuya 
ekusebentisaneni nahulumende, SAFDA 
ukhombise kutsi ingucuko ingaba yimphumelelo 
nangabe imimango itimisele ngelikusasa layo. 

Kulomnyaka wa 2025, kubungata iminyaka 
lelishumi kungetulu kwekuhalalisa, kubufakazi 
bekumelana nebulukhuni, inchubekelaphambili 
nesetsembiso sekuphokophela phambili. 
Lona mlayeto usobala, umsebenti ukhashane 
nekuphetsa, sisekelo sicinile , nelikusasa 
lichakatile. 

Indvuna etiko letekulima nemkhakha wekukhicita 
shukela sebakhe indlela leya emphumelelweni 

yebalimi labasafufusa.

Cedric Mboyisa na Seelan Naidoo

Baholi bemkhakha wekukhicitwa kwashukela  
nebalimi labasafufusa babambe umhlangano 
lobe yimphumelelo nedvuna yelitiko letekulima 
John Steenhuisen ngenyanga yeNdlovana 
2025 KwaShukela, e  Mount 
Edgecombe. Injongo lenkhulu 
yalomhlangano bekukwesela 
nekusimamisa likusasa lebalimi 
labasafufusa. Litsimba 
lelibuya kulomkhakha 
belifaka ekhatsi I South 
African Sugar Association 
(SASA), I South African 
Farmers Development 
Association (SAFDA), S.A 
Cane Growers Association 
(SACGA), South African 
Sugar Millers’ Association 
(SASMA) kanye netiphatsimandla 
tebagayi bashukela labatimele. 
Umcondzisi we SASA Sifiso Mhlaba 
wetfule inkhulumo lebukene nemsebenti 
losewentiwe ngulomkhakha kucinisekisa 
inchubekelaphambili ikakhulu phansi 
kwaloluhlelo lekuletsa tingucuko lolutawudla 
sisidzigidzi semaRandi kanye nenjongonkhulu 
yanga 2030 ye Sugarcane Value Chain.

Emalunga alomkhakha evakalise kutimisela 
ngemisebenti yebalimi labasafufusa (SSGs) 
I SAFDA ne S.A Cane Growers bavumelene 
ngekucinisekisa inchubekelaphambili yebalimi 
labasafufusa. Enkhulumeni yakhe Steenhuisen 

ugcizelele kutsi kusekelwa kwebalimi 
labasafufusa kufuna ilandzele kucalisa 

balimi phambili kunekunaka labo 
lebatimele kuze kucinisekiswe 

imphumelelo yabo. Utse litiko 
lakhe litimisele kwesekela 
balimi labasafufusa. 
Ugcizelele bumcoka 
bekwakha lubambiswano 
lwangansense . kusukela 
yatsatsa sihlalo, lendvuna 
ibeke kwacaca kutsi ‘ Litiko 

kumele litibeke esigabeni 
sekucinisekisa budlelwane 

nekubambisana kulomkhakha 
wetekulima.’ Kubambisana 

kusisekelo sekucinisekisa intfutfuko.’

Kulendzaba yemtselo, Steenhuisen uphindze 
washo kutsi sincumo sakhe asikagucuki 
nekutsi uyawesekela lomkhakha ngendzaba 
yemtselo lowephula umgogodla losewente 
kwalahleka tigidzigidzi temaRandi nencumbi 
yetikhala temsebenti. Uphindze wevakalisa 
kwesekela kwakhe ekutseni lomkhakha ubuke 

31 March 2001 31 March 2024 Difference

Number of SSGS 50 561 24 015 26546

Number of LSGS 1779 1157 623

Lesimo lesibucayi sebalimi labasafufusa 
sibangele kungenelela kwe SASA nebaholi 
balomkhakha, kungako kugcine kunemklamo 
wetigidzigidzi temaRandi lohlose kuletsa 
tingucuko. Kulinganiswa kutsi balimi labangu 
13 349 labasafufusa baklomulile 
kule Transformation Intervention 
Fund kusukela ngemnyaka wa 
2019/2020. SASA sewuchitse imali 
lelinganiselwa ku 1.09 wetigidzigidzi 
temaRandi, balimi labasafufusa 
batfole 700.55 wetigidzi 
temaRandi, balimi labakhulu 
belibala lelimnyama batfole 254.47 
wetigidzi temaRandi, kwase kutsi 
labanye balimi labamnyama 
batfole lusito lolulinganiswa na 
137.88 wetigidzi temaRandi. Ngetulu kwaloko 
lokwetfulwa kwetimali tekusita letingu 238.9 
wetigidzi temaRandi esikhatsini sanyalo 
sekulima kutawuchubeka nekuletsa imitselela 
lemihle kubalimi labasafufusa. Tingoni letimbili 
letinkhulu tekungenelela tikhona kwamanje , 
leto tekwetfwalwa kwemoba naleto letingetfwali. 

Imibandzela yekuklomula lemali yekungenelela 
kwalabo labetfwala umoba kutsi umlimi abe 
nguloyo lowetfwala umoba. Ngaphandle 
kwalolusito loluniketwa labetfwala umoba, 
balimi labamnyama, tibonelo temphumelelo 

talabo labangetfwali tifaka ekhatsi 
kuvusetelwa kwesakhiwonchanti 
lesilinganiselwa ku 46.5 
wetigidzi temaRandi endzaweni 
yaseNkomazi leklomulise balimi 
labasafufusa kwenta nekutsi 
kuvulwe emasimu emoba 
langemahekha langu 300 
nekufakwa kwesakhiwonchanti 
sekutfululela umoba lesibita 6.7 
wetigidzi temaRandi e Gledhow 
Sugar Mill lesilusito kubalimi 

labasafufusa , sinciphisa sikhatsi sekutfulula 
umoba ngendlela lejabulisako naleyonga 
tindleko tekwetfwala umoba. 

Sigaba sekucala senjongonkhulu ya 2030 ku 
Sugarcane Value Chain sesicinisekise sisekelo 
sendzima ledlalwa balimi labasafufusa. 

leminye imikhicito ngaphandle kwemoba 
kute lomkhakha ube nenchubekelaphambili. 
Loku ukulandzele etinkhundleni tentfutfuko 
letehlukene nalapho akhutsate kwesekelwa 
kwalomkhakha emetameni yawo yekungenela 
kukhicita emafutsa etimbaseli lakhiwe 
ngetilimo. 
Eminyakeni lengemashumi lamabili namitsatfu 
leyendlulile, kube nekwehla lokukhulu kwelinani 
lebalimi labasafufusa ngenca yetinkinga 
letibukene nalomkhakha wekukhicitwa 

kwashukela. Umlimi losafufusa ukhicita 
ngaphansi kwemathani langu 225 eminyakeni 
lemine. Nakukhulunywa ngemathani ashukela 
loku kungalinganiswa nemathani langaphansi 
kwa 1800 emoba ngesikhatsi sekulima 
emnyakeni. Nawucatsanisa umnyaka wa 2001 
newa 2024 kusiniketa lesitfombe lesetfusako 
lesingentasi lesikhombisa lizinga lekwehla 
kwelinani lebalimi labasafufusa: 

Lokungenani 60 wetigidzi temaRandi e 
Premium Price Payment (PPP) tifakelwe 
iminyaka ya 2021/2022 kuya ku 2023/2024, 
letimali betikhuphuka tiyofika ku 68 051 340 nga 
2023/2024. Lomnyaka wa 2023/2024 bekumele 
ube wekugcina ku (PPP). Kodvwa-ke ngemhlaka 
20 weNdlovulenkhulu 2024 , sigungu sebuholi 
be SASA bavumelwa kwelulwa kwe PPP kuya 
ku 2024/2025 ngesilinganiso sekukhula 
kwemali lokungu 71.08 wetigidzi 
temaRandi kulomnyaka losetulu. 

Lesibekelelo besimelula, balimi 
labasafufusa balinyatwa 
tindleko letihambisana 
nekuwa kwemnotfo 
kani badzinga kusitwa 
ngetimali kwesikhashana 
kube kusafunwa tindlela 
tekungenelela letitawulula 
libanga lelidze. Letindleko  
letengetiwe tekusekela 
emanani ekutsenga tibe 
yimphumelelo ekukhuphuleni 
tinombolo tebalimi nemathani labuya 
kubalimi labasafufusa kusukela tetfulwa. 

Ngekubuka lucwaningo lolwentiwe 
ngekusekelwa timali letiphuma emikhakheni 
leyehlukene, lomkhakha ukhonile kukhomba-
ngco tingcinamba letivimba kukhula 
lobebulinganisiwe kwenombolo yebalimi 
labasakhasa emva kweluphenyo lolwafaka 
ekhatsi balimi labangu 2500. Letinye 

taletingcinamba tifaka ekhatsi kweswelakala 
kwemhlaba nemali yekusungula ibhizinisi. 
Lokudzingekako kungumanje kubhekana 
naleto tingcinamba. Kunematfuba lamancane 
ekutsi balimi labasakhasa kutsi bakhulise 
tindzawo tabo ngesizatfu sekweswelakala 
kwemhlaba nekusabalaliswa kwemasimu 
emoba emaphandleni ase Mpumalanga na 

KwaZulu Natal. SASA ubhekane nekuvikela 
kutsi kuwa kweminotfo, tindlela 

letindze tekwetfwala umoba, 
netindleko tekucasha tisebenti 

tivinjwe nguletimali tekwesekela 
naletinye tindlela tekusita 
balimi labasakhasa.

 Injongo yeminyaka lemidze 
kucinisekisa kwekutsi 
balimi labasafufusa bahlale 

kulomkhakha basitakale 
kute kukhule imikhicito 

yabo esikhatsini lesifinyetiwe 
nakusafunwa tindlela tekungenelela 

letitawukhonsa. Lolwati lolu lutawusita 
kwacha emacebo ekukhulisa balimi. 

Lomkhakha usafuna tindlela tekutfutfukisa 
timphilo tebalimi kulemboni. Loku kuyincenye 
yesigaba sesibili sennjongonkhulu ya2030 
lesetawucikicwa bese iyasetjentwa ngobe sigaba 
sekucala saphela mhlaka 31 Indlovulenkhulu 
2023. 



Mzwanele Nyhontso Uvula Ngalokusemtsetfweni 
I Noodsberg Farmer Production Support Unit.

Umkhakha wetekulima KwaZulu Natal utfole 
lusito ngekuvulwa ngalokusemtsetfweni kwe 
Noodsberg Farmer Production Support Unit 
levulwe yindvuna Mzwanele Nyhontso. Lena 
FPSU inguyinye kuletisitfupha letakhiwe kuso 
sifundza sa KwaZulu N atal njengencenye 
yahulumende yekutimisela kusekela iminotfo 
yasemaphandleni nekwesekela balimi 
labasakhasa. 

Lomcimbi uhanjelwe tikhulu tahulumende 
letifaka ekhatsi MEC wetekulima KwaZulu Natal, 
umhlonishwa Thembeni Madlopha-Mthethwa, 
lotsembise kuwesekela ema FPSU wase 
ugcizelela indzima ledlalwa nguwo ekuguculeni 
lomkhakha wetekulima. ‘Lama FPSU amcoka 
ekutfutfukiseni timphilo tebalimi labasafufusa. 
Ngiyamesekela SAFDA njengensita yebalimi 
bonkhe, ekwenteni sicinisekiso kutsi akekho 
losalela emuva emitameni yetfu yekutfutfukisa 
balimi.’ 

Inkhosi yesive sakwaGcumisa, Ndabezitha-
Gcumisa uvakalise injabulo yakhe ngentfutfuko 
lebonakala endzaweni yakhe. Udvumise 
lomklamo wase ugcugcutela hulumende kutsi 
achubeke asebente ngekutikhandla kufukula 
iminotfo yasemaphandleni. Le FPSU iyinkhomba 
yenchubekelaphambili, ngikhutsata baholi betfu 

kutsi bachubeke bafake ligalelo emiklameni 
lesita bantfu kutsi batfutfukise timphilo tabo.’

Igcayizivele yebalimi base Noodsberg 

Akhulumisa umbutsano webalimi, bosinaye 
balomkhakha netikhulu tahulumende, indvuna 
Nyhontso ugcizelele bumcoka bema FPSU 
ekuguculeni umkhakha wetekulima. ‘lomklamo 
lo uyingcayizivele kubalimi labasakhasa base 
Noodsberg nemacentselo. Iletsa takhiwonchanti 
,tinsita nemisebenti yekulekelela balimi kutsi 
batfutfukise imikhicito nekufinyelela kalula 
etimakethe.’ 

I Noodsberg FPSU yakhelwe kusebenta 
njenge ndzawo lapho balimi bangatfola;

• Imishini yekusebenta lefaka ekhatsi 
tigulumba,emakhuba netinsita tekuvuna.

• Tinsita tekukhicita letengeta sisindvo 
sentsengo etivunweni.

• Indzawo yekugcina tivuno lenciphisa 
kulahlekelwa kwebalimi.

• Lusito ngetebuchwephesha kanye 
nekufunziswa lokusita balimi kutsi bafundze 
kabanti ngalomkhakha

Kusungulwa kwema FPSU lasitfupha KwaZulu 
Natal kuyincenye yemklamo wekutfutfukisa 
balimi bendzawo ngetinsita letidzingekako kute 
bakhone kusebenta. SAFDA ngekubambisana 
ne Department of Agriculture, Land Reform and 
Rural DevelopmentAssociation (DALRRD) udlale 
indzima lenkhulu ekwenteni kutsi lomklamo 
ube yimphumelelo. 

Tinyatselo letiya Ekulimeni Lokukhonsako

Akhuluma kulombutsano, umholi we SAFDA 
uvete imitselela letawuletfwa yi FPSU 
kulomkhakha wetekulima. ‘ lomklamo awuwona 
wetakhiwonchanti kuphela, wekwakhiwa 
kwemboni yekulima lokukhonsako. 
Ngekuniketa lusito loludzingekako, senta 
siciniseko kutsi balimi betfu batawufaka sandal 
ngalokubonakalako emnotfweni wetekulima,’ 
kwasho sihlalo we SAFDA, Siyabonga Madlala.

Kuvulwa kwe Noodsberg FPSU 
kuyincophamlandvo emetameni yahulumende 
yekufukula balimi labasakhasa nekucinisekisa 
kubkhicitwa kwekudla lokwanele eNingizimu 
Africa. Imphumelelo yalomklamo itawubukwa 
ngeliso lelibukhali njengaleminye imiklamo 
letse citsi-saka kulo lonkhe lelive. 



Kungani Intsengo-selekelelo Emkhakheni 
Washukela Ibalulekile.

Intsengo-selekelelo ya shukela ibalulekile 
kulomkhakha njengobe inemtselela 
kumbuyiselo nenzuzo yalomkhakha. Intsengo-
selekelelo icinisekisa kutsi balimi babongwe 
ngelizinga lashukela lohlutwe emobeni 
wabo. Lena yindlela lebhadala ngalokusobala 
leyenta balimi, bakhiciti nabosinaye kulemboni 
yashukela bahlale banetseteke. Nagabe 
intsengo-selekelelo ikahle ,yenta kutsi balimi 
babhadalelwe imetamo yabo ,sikhatsi sabo, 
netinsitanchanti lebatifake ekulimeni umoba. 
Kucondza bumcoka bentsengo-selekelelo 
kuletsa kucaciseleka ngemitselela yebalimi, 
bakhicciti kanye nemnotfo wakuleli. Nayi 
imininingwane yekubaluleka kwentsengo-
selekelelo:

• Luhlelo lwe ntsengo-selekelelo lelacala 
nga 2000 luhlose kukhutsata balimi kutsi 
bakhicite umoba lonongotelako, kwentela kutsi 
kubhadalwa kuhambisane nelizinga lemkhicito. 
Intsengo-selekelelo iletsa lutinto ekukhicitweni 
kwashukela, icinisekisa kutsi balimi nebakhiciti 
bashukela bahlale banemali yekuchuba 
ibhizinisingendlela lekhonsako babuye 
bahlomule nasemakethe lejabulisako.

• Umkhakha washukela eNingizimu Africa 
idlala lichaza lelikhulu emnotfweni welive, 

yakha incumbi yematfuba emsebenti  
ngetindlela letehlukene. Intsengo-selekelelo 
yenta kube nekutinta ngekucinisekisa kutsi 
balimi bakhicitetilimo letisezingeni baphindze 
batfole inzuzo.nangabe balimi bancepheteliswa 
kahle kuba nenhlalakahle nasemimangwei 
lapho bahlala khona. 

• Intsengo-sibonelelo inemtselela etincumeni 
letitsatfwa balimi bemoba.intsengo-selekelelo 
lephakeme ikhutsata balimi kutsi bakhuphule 
umkhicito, bakhuphule lizinga lemoba bese 
bakhutsata balimi kutsi balime ngendlela 
lengiyo lekhuphula umkhicito. 

• Nangabe intsengo-selekelelo iphakeme 
,balimi bayakhutsala kunyusa lizinga lemasimu 
nemoba . loku kusita lomkhakha ngemoba 
lomnyenti kanye nashukelalosezingeni 
lelisetulu. 

• Intsengo-selekelelo ayilawulwa tintfo 
letenteka endzaweni, ilawulwa tintfo letenteka 
etimakethe tetimali, kufaka ekhatsi tintsengo 
temoba emhlabeni jikelele, netivumelwano 
temhlaba. Sibonelo kutsi, nangabe tintsengo 
tashukela temhlaba tehla kakhulu, loko 
kungabangela kwehla kwentsengo-selekelelo 
, loko kutsikameta inzuzo yebalimi. Kanjalo 

nekwehla kwesisindvo seliRandi nalicatsaniswa 
netimali talamanye emave kuyayitsikameta 
intsengo-selekelelo. 

Intsengo-selekelelo nga 2024/2025 

Njalo ngenyanga, umkhakha washukela ubala 
uphindze uvete linani lentsengo-selekelelo, loko 
kusita kutsi kwateke imali letobhadala balimi 
ngemikhicito lebayetfwele nashukela lophume 
emobeni wabo.intsengo-selekelelo iyehla njalo 
ngenyanga kani yehliswa ngekubuka naku 
lokulandzelako:

• Linani lashukela lokhicitiwe
• Sisindvo seliRandi nalicatsaniswa neliDola 	    	
   laseMelika.
• Sisindvo nakucatsaniswa netimakethe 	   	    	
   temhlaba kulolishumi nakunye 
• Tindleko letihambisana nekukhicita.
• Intsengo nekutfolakala kwemoba kubalimi 
• Emathani ashukela latsengiselwa lamanye 	  	
   emave.
• Shukela lobuya kulamanye emave.
• Kusebenta kwemboni yonkhe yashukela.

Intsengo-selekelelo yekugcina yalomnyaka wa 
2024/2025 nakubukwa kwetfulwa kwemoba 
kubekwe ku 7665,63 wetinkhulungwane 
temaRandi lithani ngalinye. Loku kukhombisa 
kukhula nga 235,87 wemakhulu emaRandi 
ngalinye lithani lentsengo-selekelelo 
nalicatsaniswa nentsengo-selekelelo yekugcina 
yemnyakawa 2023/2024. Lokukhula kubangelwe 
kuvuswa kwencenye yemtsetfo 175 wetimali 
letibuya ka Tongaat Hulett Limited nase Gledhow 
Sugar Company (PTY) Ltd, naseyiphelele ifika ku 
549 322 607 wetigidzi temaRandi.

Siphetfo

Intsengo-selekelelo ilitsemba lemkhakha 
washukela eNingizimu Africa, icinisekisa 
kubhadalwa lokusobala nekuncepheteliswa 
lokutintile kwebalimi. Igcugcutela tincumo 
tekukhicita ,kutjalwa kwetimali, nekukhonsa 
kuphindze kuletse inzuzo lejabulisako 

kulemboni. Ngekulinganisa kuncempheteliswa 
kwebalimi kanye netimakethe letinkhulu, 
lizinga lashukela, intsengo-selekelelo iletsa 
kwetsembana nelutinto lokuklomulisa wonkhe 
lomkhakha, kusukela kubalimi kuya kubagayi 
nemnotfo welive. Intsengo-selekelelo akusiyo 
nje inombolo, isikhiya sekugucula likusasa 
lemkhakha washukela waseNigizimu Africa 
nekusekelwa kwetimphilo tetinkhulungwane 
tebalimi bemoba ikakhulukati labo labasakhasa.

Kwehla nekukhula kwetintsengo ngesikhatsi sekulima sa 2024/2025 isikhomba intsengo-
sibonelelo kulegrafu lelandzelako. 

Hulumende utsembisa kuvikela imisebenti 
kulomkhakha washukela. 

Umkhakha washukela udlala indzima lemcoka 
eminotfweni yasemaphandleni aKwaZulu Natal 
naseMpumalanga , bumcokwa bayongeke 
butsatselwe phansi. Kungumanje lomkhakha 
uletsa ematfuba emsebenti langu 65 000 ebantfu 
labasebenta emapulazini , etigayweni kanye 
naleminye imisebenti lesondzelene nalena. 
Ngetulu kwaloko, isekela leminye lengu 250 000 
yemisebenti  lefaka tekutfutsa , kupakisha kanye 
nemabhizinisi lamancane lasime kulomkhakha 
washukela. Naseyiyonkhe ,ingetulu kwesigidzi 
imisebenti letsembele kulomkhakha kute 
bondle imindeni yabo. 

Kodvwa ke , lomkhakha uke 
wabhekana nebulukhuni 
eminyakeni lendlulile. Umtselo 
washukela lowafakwa nga 2018 
waukhahlameta lomkhakha 
. Wengeta tukwetinkinga 
lebetivele tikhona njengekukhula 
kwetindleko letifaka emafutsa 
etimoto, manyolo, tintsengo tshukela 
temhlaba , timo telitulu , somiso 
netikhukhula .

Ngekusho kwelucwaningo lolutimele lwaka 
Nedlac, umtselo washukela wabangela kulahleka 
kwemisebenti lengu  16 000 ngemnyaka wawo 
wekucala. Tigidzigidzi temaRandi  tanyamalala, 
kwatsi tigayo letimbili tashukela KwaZulu Natal 
tavalwa tashiya tisebenti nemimango isele 
dzengwane. 

Ngenyanga yeLweti 2024, hulumende 
wahlangana nalomkhakha washukela 
watsembisa kusita. Lisekela lendvuna etiko 
lekutsengiselana ,kuhwebelana kanye 
nemincintiswane. Umnumzane Zuko Godlimpi 
nelisekela lendvuna yelitiko letekulima make 
Nokuzola Capabebachuba lowo mcondvo. 
Batibophelele ekusekeleni umkhakha 

washukela ngekwenta simo sibe ncono kute 
lomkhakha undlondlobale, ube-magalagala , 
ubuye futsi uvikele kulahleka kwemisebenti. 
Lesitsembiso sibe sobala nasenkhulumeni 
yeliphakelo-timali leyentiwe yindvuna yelitiko 
letimali Enoch Godongwane. Umemetele 
kutsi ngeke kukhuphulwe umtselo washukela 
wase uphindze welula lombandzela, wavimba 
kwenyuka kwalomtselo. Loku kuchaza kutsi 
umtselo ngeke wenyuke kwanyalo kwentela 
kuniketa lomkhakha litfuba lekuphefumula. 

I SAFDA ibona loku kusinyatselo 
lesihlakaniphile nalesikahle. Kwenta 

litfuba lekutsi lomkhakha uhlume 
emuva kwekukhahlametwa 
ngumtselo washukela kusukela 
wetfulwa waba semtsetfweni. 
SAFDA unelitsemba kutsi 
hulumende utawugcina 

lombandzela kute kufike 
umnyaka wa 2030, kuhambisane 

nenjongonkhulu ye Sugar Value 
Chain. Loku kutawunika lomkhakha 

litfuba lelanele lekubuka ematfuba lamasha 
,ukhweshe kubukana nashukela yedvwa. 
Ngekubuketa lamanye ematfuba , lomkhakha 
ungacina uphindze utinte, ucinisekise 
kuvikeleka kwemisebenti kute imimango 
yasemaphandleni ikhonse. 

SAFDA ukholelwa kutsi ngaloku kusekeleka, 
umkhakha washukela ungabuya emandleni 
wakhe likusasa lelichakatile lebalimi ,tisebenti 
kanye nawo wonkhe losime kulomkhakha.

Umtselo washukela utawuhlala ungakagucuki 
eluphakelweni-timali lwa 2024: balimi labatfwele 

matima batawudvonsa umoya.

I SAFDA isemukele lesimemetelo senkhulumo 
yeluphakelo-timali leyentiwe yindvuna yelitiko 
letimali ,umhlonishwa Enoch Godongwana 
sekutsi umtselo washukela lohlose kukhutsata 
temphilo ungeke ukhuphulwe. Lesincumo 
sitawenta balimi labasakhasa kanye 
nalomkhakha wonkhana udvonse umoya emuva 
kwekucindzeteleka kutemnotfo kuleminyaka 
lesandza kwendlula

Umkhakha washukela uyinsika yemnotfo 
wetekulima, wesekela tinkhulungwane 
tebantfu ikakhulu emaphandleni. Kukhuphuka 
kwemtselo washukela bekungabeka balimi 
betfu engotini. Kugcina umtselo washukela 
unjengobe unjalo lokwentiwe nguhulumende 
kuletse lutinto loludzingekako, kwentela balimi 
kutsi babhekane nekukhuphula umkhicito wabo. 
Lombandzela wemtselo washukela lokhona 
utawuvumela umkhakha washukela kutsi 
uchubeke netinhlelo tawo tekubuka ematfuba 
lamasha. Siyasibonga lesincumo sahulumende 
kantsi siphindze sibheke kubambisana kwentela 

kutsi umkhakha washukela uchubeke ube 
nemandla uphindze ufake ligalelo lelimatima 
emnotfweni weNingizimu Africa.

Umtselo washukela wetfulwa nga 2018 
njengemetamo wahulumende wekunciphisa 
kudliwa kwashukela nekukhutsata imphilo 
lephephile, lomtselo ukhahlamete umkhakha 
washukela. Nome lomtselo bewentelwe 
kunciphisa kunona ngalokwecile kanye naletinye 
tifo, ubese ubanga tinkinga kulomkhakha 
longuwona loletsa ematfuba lamanyenti 
emsebenti emaphandleni.

Lesincumo sitawenta balimi labasakhasa 
kanye nalomkhakha wonkhana udvonse 

umoya emuva kwekucindzeteleka 
kutemnotfo kuleminyaka lesandza 

kwendlula

Kuhlelwa kwemhlangano webalimi bemoba 
labasafufusa eNkomazi Mpumalanga nga 2025/26.

Kusebenta nebalimi bemoba 
labasafufusa emnyakeni wa 
2024/25 kwaveta litfuba lekulungisa 
tinkinga netinchubo temkhakha 
washukela ikakhulu indzawo ledzinga 
kuniselwa kulomnotfo nemandla agesi 
logucugucukako.Nga 2024 .balimi babhekana 
netingcinamba letinyenti, letifaka ekhatsi 
tindleko letisetulu tagesi wekunisela , bebahlele 
imali lengu  39 000 000 wetigidzi temaRandi 
yekunisela emahekha langu 5703 ngaphasi 
kwe Komati yodvwa yagesi wekunisela ku 2024. 
Tindleko tekunisela etindzaweni letisasebentisa 
tindlela takudzala , imfuyo yadla umoba ngenca 
yekweswelakala kwafenisi, sifo se RSD lesahlasela 
umoba , kwaphatamiseka lizinga lemoba 
lolinywe kulesa sigodzi nekwehla kelinani nga 
75 wemathani ngelihekha nakucatsaniswa na 
77 wemathani ngelihekha ngemnyaka wa 2023 
kubalimi labasafufusa base Komati.

Ngaphandle kwaletinkinga , umnyaka wa 2024/25 
ukhombise kuba muhle ngenca yemali yesabelo 
lebuya kuhulumende kanye nakulomkhakha 
yekulungisa tinsita tekunisela  nekulinywa 
kabusha kwemasimu lamadzala kutjalwe 
inhlanyelo lensha  lenenzuzo lebonakalako(RV). 
Sifanekiso setimali lesilinganiselwa ku 7 741,78 
wemaRandi yabhadalwa balimi nga 2024. 

Imali leyafakwa kulomkhakha 
yaba lusito lolukhulu emnotfweni 

wakuleli , lemali yayibuya kusinye 
setigayo kani beyentelwe kuhlangula 

emabhizinisi.. lemali yekusita 
emabhizinisi yanciphisa umtfwalo 

kubalimi lasakhasa , yabasindzisa kuletinkinga 
tetindleko letikhuphuka njalo. 

Kucinisa kuhlelela timali tekulima 
lokukhonsako

Esigodzini saseNkomazi, balimi bemoba 
labasafufusa labatsengisela I RCL Komati Mill 
bayahlomula emihlanganweni lendvulela 
umhlangano lomkhulu wemnyaka(AGM). 
Lena mihlangano lesuka ihlelelwe emakomiti 
lamakhulu ngekubambisana nebacwaningi 
bemnotfo , idlala indzima ekuhlelweni kwetimali 
letibekelwe tinhlelo letehlukene tekunisela. 

Kuhlelwa Kwetimali Kwemasu

Umgomo lomkhulu walemihlangano 
yema-AGM kutsi kumiswe tinhlaka tetimali 
letitawucinisekisa kutsi balimi bayakhona 
kulondvolota tindleko tabo tekunisela kuwo 
wonkhe umnyaka. Sibonelo, luhlelo lwekunisela 
lwemahhektha langu-350 lunetindleko 
letilinganiselwa ku-R1,800,000 ngesikhatsi 
sekukhula (tinyanga leti-12). Lizinga legesi 
ngelihektha libalwa ngalendlela:

Lizinga ngelihektha = Tindleko tegesi 
/ Indzawo lengaphansi kweIndzawo 
lengaphansi kwemmoba (i-AUC)

= R1,800,000 / 350
= R5,142 ngelihektha

Umlimi ngamunye unikela 
nge-R5,142 ngelihektha ngalinye 
lelivuniwe kuvala tindleko tegesi 
tekudvonsa emanti ekunisela. 
Njengobe sikhatsi sekuvuna sisukela 
nga-Mabasa kuya kuNgongoni, 
futsi akusibo bonkhe balimi labavuna 
ngasikhatsi sinye, kuvulwa i-akhawunti 
leyahlukile yekulondvolota gesi. Loku 
kucinisekisa kutsi umnikelo ngamunye ufakwa 
ku-akhawunti futsi usetjentiselwe kukhokha 
tindleko ta-Eskom tinyanga tonkhe kusukela 
nga-Mabasa kuya kuNdlovulenkhulu wemnyaka 
lolandzelako.

Emalungiselelo Ekulondvolota Emacembu 
Ekwenta Lokusimeme

Ngaphandle kwagesi, luhlelo lolufanako 
lwekwenta lwetimali lusetjentiswa nakulamanye 
emalungiselelo ekulondvolota emacembu, 
njengeSikimu Sekulungisa Kunisela, Umsebenti 

Wemanti Lomkhulu, kanye ne-Akhawunti 
yeNhlangano Yebalimi. Lemihlangano 
yema-AGM isita ekuhloleni simo setemnotfo 
nekutimisela lushintjo loludzingekako 
eluphakelweni-timalii. Indzima yesati 
setemnotfo kulendzaba kuhlatiya imibhalo 
yeminyaka leyendlulile kanye nekukhuphuka 
nobe kwehle lokungenteka kugesi, kulungisa, 
kanye nemali yebulunga, bese seluleka 
ngekwenta luphakelo-timali kucinisekisa 
kusimama kwetimali kubalimi.

Imali lebutfwa ngelihektha ifakwa kuma-
akhawunti lahlukene, kucinisekisa kukhokhelwa 
lokungaguquki kwetindleko  kuwo wonkhe 

umnyaka. Loluhlelo luniketa indlela 
lehlelekile yekwabelana ngetindleko 

futsi ivikele incindzetelo  yetimali 
kubalimi ngabanye.

Kwehlisa luphakelo-timali kufanele 
kugwenywe ngekucophelela, 
ngobe imali lengeneli emkhatsini 

nesikhatsi sekukhula ingadzinga 
kutsi balimi bengete luphakelo-

timali tabo ngelusito lwemboleko.
Kubalulekile kutsi somnotfo avikele lesimo 

ngekucaphela emihlanganweni yangekucala 
ye-AGM ngekucinisekisa kuhlela timali 
lokuphelele.

Kucinisa Balimi Ngekuyala Ngetimali

Imihlangano yangekucala ye-AGM itfole kutsi 
kubalulekile kuyala ngetimali kanye nekusimama 
emkhatsini webalimi labancane. Ngekuhlela 
kusengaphambili, balimi bangalindzela 
tibopho tabo tetimali, bafake ligalelo ngendlela 
lehlelekile, bacinisekise netinsita tekunisela 
letingaphatamiseki. Lendlela yekucaphela 
ngetimali ayisiti balimi ngabanye kuphela kepha 

iphindze icinise ummango wonkhe wekulima 
umoba eNkomazi.

Ngekuhlela timali ngendlela lesebentako kanye 
nesinyatselo lesihlanganisiwe, letinyatselo tifaka 
ligalelo ekusimameni kwemkhakha wekulima 
umoba, kucinisekisa kutsi balimi bayachubeka 
nemisebenti yabo ngemphumelelo 
nangenenzuzo ngembikwalesikhatsi se-AGM 
sekugcina sekutfola imvume kubalimi.

Temnotfo Letilindzelekile Netindleko Tekufaka 
Esikhatsini sa-2025/26

Umkhakha wekulima umoba waseNingizimu 
Afrika utawubhekana nelushintsho lolukhulu 
lwetemnotfo nga-2025, lolutawube lutekwa 
ngumtselela wetimo temakethe yemhlaba 
wonkhe, lushintsho lwemitsetfo yasekhaya, kanye 
netindleko tekufaka letishintshashintshako. 
Tintfo letibalulekile njengemanti emalitha, imali 
yabasebenti, manyolo, kanye nemali yagezi 
kulindzeleke kutsi tibe nemtselela etindlekweni 
tekukhicita kubalimi bemoba.

Lushintsho Lwetindleko Tekufaka 
Lolubhekekile

Tindleko Tamanyolo: Ngesizatfu setinsayeya 
tekuhambisa impahla emhlabeni wonkhe kanye 
nesidzingo lesishintshashintshako, manyolo 
wemanti kulindzeleke kutsi anyuke nga-8-
12% nakucatsaniswa na-2024. Lokwenyuka 
kwetindleko kutawutsintsa kakhulu manyolo 
lonemsoco we-nitrogen, lobalulekile ekukhuleni 
kwemoba.

Imali Yemholo Yetisebenti: Ngesizatfu 
sekucindzeteleka kwemandla emali 
lokuchubekako kanye nekuchibiyelwa 
kwemitsetfo yetisebenti, imali yemholo 
yetisebenti tasepulazini kulindzeleke kutsi 
yenyuke nga-6-8%. Lokwenyuka kuvumelana 
nekulungiswa kwemali yemholo yavelonkhe 

lebekwe nguhulumende.

Intsengo yagasolini: Idizili, ledlala indzima 
lebalulekile emisebentini yemapulazi kanye 
netekutfutsa, kulindzeleke kutsi ichubeke 
ishintshe. Kunyuka lokulinganiselwa ku-5-
7% kwagasolini kutawengeta etindlekweni 
tekutfutsa kanye nemishini.

Kunyuka Kwemali Yagesi kanye Netindleko 
Tekunisela

Lenye yetintfo letikhatsata kakhulu kubalimi 
bemoba labanisela ngemanti nga-2025 
kukhuphuka kwemali yagesi. Lushintsho lwemali 
yagesi loluhlongotwa yi-Eskom lukhombisa 
kutsi imali yagesi ingase ikhushulwe nga12-15%, 
kulandzela iminyaka leyendlulile yekukhuphuka 
njalo.

Umphumela Kubalimi Labanisela Ngemanti

Tindleko Tekudvonsa Emanti Letiphakeme: 
Njengobe balimi labancane nalabakhulu 
batsembela ekuniseleni ngemanti, imali 
yagesi leyandzisiwe itawukhukhumalisa 
ngalokucondzile tindleko tekusebenta.

Linani Ngeli-hekha: Nangabe imali yagesi 
yamanje ikhuphuka ngelizinga lelibekiwe,linani 
lekufutsa ngemanti ngelihekha lingendlula 
R7,000 ngelihekha, lokwenta kuhlela tetimali 
kube yinsayeya.

Emacebo Ekunciphisa: Balimi kungahle 
kudzingeke kutsi bamukele tindlela 
temandla letihlukile, letifana netinhlelo 
tekunisela ngemanti asebentisa lilanga, 
kanye nekutfutfukisa kusebenta kahle 
kwekusetjentiswa kwemanti kute banciphise 
imitfwalo yetindleko.



Inkampani Yekulima i-M10 Igubha Intfutfuko 
Leyashintsha Umhlaba nge-SAFDA kanye 

Nangekusekela Kwemnyango.

Ngesikhatsi lesibalulekile emkhakheni 
wekulima umoba KwaZulu-Natal, i-M10 Farming 
Enterprise imake kucedzwa ngemphumelelo 
kanye nekunikelwa kweluhlelo lolushintsha 
umhlaba lwentfutfuko yemapulazi, lolusitwa 
nguMnyango weNguquko yeMhlaba 
neKutfutfukiswa Kwetindzawo 
Tasemaphandleni. 

Lesi sigaba, lesifinyelelwe 
ngaphansi kwesicondziso 
lesikhutsele seNhlangano 
Yekutfutfukiswa Kwebalimi 
baseNingizimu Afrika 
(SAFDA) njengemgogodla 
lolungisako, sigcizelela 
kutibopha lokwabelwana 
ngako ekukhutsateni 
budlelwane lobuchutjwa balimi 
lobuhlose lushintsho, intfutfuko, 
kanye nekusimama ngesikhatsi 
kucinisa impilo yemitfombo yemnotfo 
yasemaphandleni.

Itfolakala kuMasipala waKwaDukuza 
ngaphansi kwesiFundza sase-iLembe, i-M10 
Farming Enterprise ibe ngumhlanganyeli 

locinile kuLisu Lelihlakaniphile Lekutfola 
Umhlaba (PLAS) kusukela ngekucasha lipulazi 
iMargaret lelingemahekha langu-323 nga-
2008. Lelibhizinisi, leliholwa ngemalunga 
emndeni lamane latimisele futsi liphetfwe 
nguMnumzane. Manival Munusamy Govender, 

libhekane netinsayeya letinkhulu, kufaka 
ekhatsi somiso lesikhulu kanye 

nekukhuphuka kwetindleko 
tekusebenta. Noma kunjalo, 

ngalolu hlelo lolusandza kuphela, 
lelipulazi lilungele likusasa 
lelisimeme nalelikhonsako.

Luhlelo lwentfutfuko, 
loluchazwe ngemininingwane 
encwadzini yebhizinisi 

leyabhalwa nguBulisa 
Ngubane ngeLweti 2022, 

lwalukhuluma ngetakhiwonchanti 
letibalulekile  netekusebenta. 

Tachaswa nguMnyango weNgucuko 
yeMhlaba neKutfutfukiswa Kwetindzawo 
Tasemaphandleni kwenta kutsi i-M10 Farming 
ikhone kutfola takhiwonchanti letibalulekile, 
kufaka ekhatsi umcuba nemitsi lebalulekile 
ekugcineni umhlabatsi, kanye nekwakhiwa 

kwesakhiwo sesimanjemanje.

Umsebenti wekulungisa epulazini kanye 

nemakhaya ekuhlala bashayeli betigulumba 
kanye nabagawuli bemoba. Tintfutfuko 
letengetiwe tafaka lufence lolucinile loluvikelako 
kanye nekufakwa kwesibuko semanti kute 
kucinisekiswe umtfombo lowetsembekile 
wemanti lokubalulekile epulazini lelisetjentiswa 
ngaphansi kwetimo temhlaba lowomile 
ngaphandle kwemanti lanele emvelo.

Dkt. Siyabonga Madlala, Sihlalo lomkhulu we-
SAFDA, abe khona emcimbini wekuniketwa 
wabese ukhombisa kumangala ngemsebenti 
lomuhle kakhulu lowentiwe. Uncome kakhulu 
i-M10 Farming ngekwakha tindlu tekuhlala 
tesimanje, labese uchaza njengemphumelelo 
lenkhulu ekubuyiseleni sitfunti 
setisebenti temapulazi. "Lentfutfuko 
ayisiyo nje ngetakhiwonchanti, 
imayelana nekucinisekisa 
buntfu kanye neligugu lalabo 
labasebenta emapulazini etfu," 
kusho Dkt. Madlala. "Titjalo 
tesimanje letiniketwe lapha 
tibeka sibonelo senhlonipho 
nekunakekelwa lokufanele 
kuniketwe tonkhe tisebenti 
temapulazi kuyo yonkhe imboni. 
Ngihalalisela i-M10 Farming 
ngembono wayo kanye nekutinikela 
kwayo."

Kuphelela kwalomsebentit kuyincwadzi 
yemphumelelo kumgomo we-SAFDA 
wekucinisa balimi ngemisebenti lebalulekile 
kanye nekusekela lokungako. Njengobe ibekwe 
njengemgcibeli lolungisako, i-SAFDA idlale 
indzima lebalulekile ekuhumusheni luhlelo 
lwebhizinisi lube yimiphumela lesebentekako, 
kucinisekisa kutsi yonkhe intfo, kusukela 
kutakhiwonchanti kuya ekwabiweni kwetinsita 
ihambisana netidzingo te-M10 Farming 
kanye nemigomo lemikhulu yentfutfuko 

yasemaphandleni. Sammy Moodley, umuntfu 
lobalulekile kulelibhizinisi, ukhombise kubonga 
lokukhulu ku-SAFDA kanye nasetikwenii 
ngekusekela kwabo lokungapheli. "Leli liphupho 
leligcwalisekile," asho. "Kusekelwa  lesikutfole 
akugcinanga ngekuvuselela imisebenti yetfu 
kodvwa futsi kuphakamise netimpilo tetisebenti 
tetfu."

Njengobe i-M10 Farming Enterprise ingena 
kulesahluko lesisha, kusebentisana emkhatsini 
we-SAFDA, uMnyango wekulungiselelwa 
kweMhlaba kanye neNtfutfuko 
yasemaphandleni, kanye nemndeni 
wakaMoodley kusebenta njengesibonelo 
sekutsi lusito lolucondzisiwe lungatishintsha 
njani tinsayeya tibe ngematfuba. Emavi 
aDkt. Madlala emcimbini wekunikela avakala 
njengesicelo sekutsi kwentiwe lokutsite 
embonini: "Loku akube sibonelo sesitfunti, 
kucinisela, kanye nenchubekela phambili 
emimangweni yekulima yasemaphandleni." 
Ngaletakhiwonchanti lesetikhona, i-M10 
Farming ikulungele kahle kwenyusa umkhicito 
nekucinisekisa kucinisela kwesikhatsi lesidze.



I-SAFDA ibambe Umhlangano wayo Waminyaka 
Yonkhe eSnamfini, KwaMaphumulo.

Inhlangano yeNtfutfuko yebaLimi 
yaseNingizimu Afrika (i-SAFDA) 
ibambe Umhlangano wayo 
Waminyaka Yonkhe (i-AGM) 
eSnamfini, KwaMaphumulo, 
ihlanganisa ndzawonye baholi 
bebalimi kute babukete 
inchubekela phambili 
yenhlangano futsi bacinisekise 
kutinikela kwayo ekubuseni 
lokuhle kanye nekukhanya.

Njengemcimbi lobalulekile 
ekhalendeni yenhlangano, i-AGM 
inikete sikhundla sekutiphatsa, tinkhulumo 
tebuciko, kanye nekutsatfwa kwetincumo. 
Iholwa nguSihlalo lomkhulu we-SAFDA, Dkt. 
Siyabonga Madlala, umhlangano wacinisekisa 
kutsi emalunga atiswe ngesimo setimali 
senhlangano, umgomo, kanye nemisebenti 
lebalulekile lecondziswe ekutfutfukiseni 
inshisekelo yebalimi bemoba labancane kanye 
nalabasakhasa.

Sinye setisekelo semphumelelo ye-SAFDA 
kube kukutinikela kwayo ekubuseni lokuhle 
kanye nekwetsembeka ekuholeni. I-AGM 
isebente njengenkundla lebalulekile lapho 
emalunga atfola khona imibiko mayelana 
nekuphatfwa kwetimali kwe-SAFDA, 
imphumelelo yekusebenta, kanye netinsayeya 
lababebhekene nato emnyakeni lophelile. 
Tingcoco beticondziswa ngemigomo leyinhloko 
ye-SAFDA lokubambisana, kwetsembeka, 
kubopheteleka, bucotfo, inhlonipho, 
kusebenta ngekushesha kanye nekutsembeka 

ngalokwecwayisa umgomo 
wenhlangano wekusebenta 

nekuvikela timfuno temalunga 
ayo labalimi.

I-AGM iphindze yavumela 
emalunga kutsi atihlanganise 
ngalokucondzile nebaholi, 

aveta tinkinga futsi anikela 
ngemibono mayelana 

nendlela ye-SAFDA. Lenchubo 
yekukhulumisana ngetindlela 

letimbili ikhombisa kutinikela kwe-
SAFDA ekwenteni tincumo ngendlela 

yentsandvo yelinyenti kanye nekuhlanganyela 
ekuholeni.

I-AGM ya-2024/25 ibe yinhle kakhulu futsi 
yamukelwa ngenjabulo, njengoba ibanjelwe 
emutini waDkt. Siyabonga Madlala eSnamfini, 
KwaMaphumulo, yona kanye indzawo lapho 
atalelwa khona futsi wakhulela khona. Lendzawo 
lengumfanekiso yacinisa buhlobo lobujulile 
lobukhona emkhatsini webuholi be-SAFDA 
kanye nemimango yabalimi.



Njengesento sebunye nekubonga, labo 
lebebahambele banikwa inkomo, leyahlatjwa 
futsi yabelwa wonkhe umuntfu. Lelitiko alizange 
limake kubaluleka kwalesehlakalo kuphela 
kodvwa liphindze lafana nemasiko e-SAFDA 
ebuntfu nekubuyisela kumalunga ayo.

I-AGM eSnamfini yaphindze yacinisa 

emandla e-SAFDA njengenhlangano leholwa 
balimi, legcile kakhulu kumagugu ekubusa 
lokuhle, kubopheteleka kanye nekuholela 
ummango. Njengoba i-SAFDA ichubeka, ihlala 
itimisele ekugcineni litsemba lemalunga 
ayo nekuchubeka ilwela imetamo yabalimi 
labancane kulo lonkhe laseNingizimu Afrika.

I-SAFDA ibamba Umhlangano weBuholi 
e-Aloe Lifestyle, e-Eshowe.

Inhlangano yeLikusasa leBalimi baseNingizimu 
Afrika (SAFDA) ibambe Umhlangano weBuholi 
e-Aloe Lifestyle e-Eshowe, ihlanganisa baholi 
bebalimi labangaphansi kwa-80 kusuka kulo 
lonkhe laseKwaZulu-Natali naseMpumalanga 
bobabili labalimi labancane kanye 
nebalimi beMhlaba. Lomhlangano 
usebente njengendzawo yemasu 
yebuholi be-SAFDA kutsi 
buhlanganyele nebameleli bayo 
bebalimi, bunikete tibuyekeleti 
letibalulekile mayelana 
nekusebenta kwenhlangano, 
tinhlelo, kanye nendlela 
yesikhatsi lesitako.

Liholwa nguSihlalo we-
SAFDA, Dkt. Siyabonga Madlala, 
lomhlangano wagcizelela kutinikela 
kwenhlangano ekukhanyeni, 
ekusebentisaneni nasekubophetelekeni 
ekusebenteleni balimi labancane kanye 
nebalimi beMhlaba. Lomhlangano wachutjwa 
yiNkhulu yeKusebenta ye-SAFDA (COO), Mnu. 
Thandokwakhe Sibiya, lowacinisekisa kutsi 
luhlelo lwakhiwe kahle futsi luhamba kahle.

Umhlangano weBuholi bewulithuba 
lebuholi be-SAFDA kutsi buhlanganyele 
ngalokucondzile nebameleli bebalimi labasuka 
etigodzini letehlukene,: Bantfu labahambele, 
labamela tonkhe tigodzi lapho i-SAFDA 

isebenta khona, loluhlelo lemfundziso lutfole 
indlela yekukhulumisana emkhatsini webuholi 
nebalimi.

Ngesikhatsi seluhlelo, baholi betingoni te-
SAFDA tibe netetfulo ngetikhwama tabo, 

letihlanganisa tindzawo letibalulekile 
letifana nale:

• Lusito lwebalimi kanye 
netinhlelo tekutfutfukisa
• Kutfola imakethe kanye 
nematfuba etemnotfo 
kubalimi
• Imitamo yemigomo kanye 

nekumelela balimi labancane
• Intfutfuko yekusebenta kanye 

netinhlelo tebuciko tesikhatsi 
lesitako

Letetfulo betihloselwe kwatisita nekucinisa 
baholi bebalimi, kucinisekisa kutsi bahlomile 
ngentfutfuko yamuva kanye nemathuluzi 
ekudlulisela lwati kubalimi babo etigodzini tabo 
noma etigodzini. Letibuyeketo tiphindze tacinsa 
umgomo we-SAFDA wekuchubeka atfutfukisa 
tisebenti tayo tekusekela balimi labancane 
kanye nebalimi labatfola umhlaba.

Ngetulu kwaletibuyeketo, loluhlelo 
lwemfundziso lidlale indzima lebalulekile 
ekubekeni lizinga lendlela ye-SAFDA. Buholi 

bunike sibuyeketo lesiphelele sesimo sa-SAFDA 
samanje, bugcizelela kokubili impumelelo kanye 
netinsayeya letibhekene nenhlangano. Tingcoco 
tiphindze tagcila embonweni we-SAFDA 
wesikhatsi lesitako, kugcizelela kusimama, 
kufakwa kwetemnotfo, kanye nekucinisa balimi

I-SAFDA iphindze yacinisekisa kutibopha 
kwayo ekubhekaneni netinkinga letibhekene 
nebalimi labancane, lokufaka:

• Kutfola imali kanye nelusito lwetimali
• Kutfutfukisa umkhiqito wemapulazi kanye   	
  nekusimama
• Kucinisa kuceceshwa kwebalimii kanye   	
  nekutfutfukisa emakhono
• Kucinisa kumelelwa kwebalimi etingcocweni 	
  temboni letibalulekile

Ngetinhlangano, i-SAFDA iyachubeka 
nekucinisekisa kutsi emalunga ayo ahlala embili 
kwentfutfuko yemboni nekutsi emaphimbo abo 
ayevakala futsi amelwe emkhakheni wemlimi 
lomkhulu.

Lenye yetintfo letibalulekile letatfolakala 
kuloluhlelo bekukubonwa kwe-SAFDA 
kwendzima lebalulekile ledlalwa baholi bebalimi. 
Laba bameleli basebenta njengelibhuloho 
emkhatsini wenhlangano nebalimi, kucinisekisa 
kutsi imitamo ye-SAFDA iyasebenta futsi kutsi 
bafuyi batfola lusito labaludzingako.

Loluhlelo Lwebuholi e-Aloe Lifestyle bekungesiso 
nje sihlalo sekwabelana ngelwati, bekukucinisa 
buhlobo lobucinise imitamo lechubekako 
ye-SAFDA yekugucula imboni yemoba 
nekuphakamisa balimi labancane. Ligcizelele 
Inhlanganiso yekucina, inchubekela-phambili, 
kanye nembono yesikhatsi lesitako, kubeka 

sisekelo lesicinile sekusekela nekucinisa balimi. 
Njengoba i-SAFDA iya embili, imisebenti 
lefananako itawuhlala ibalulekile ekucondziseni 
kutsi balimi bahlale bati, baciniswe, futsi 
bahlomiswe kute bakwati kuchumana 
nendzawo yetekulima legucuka njalo. Lomcimbi 
ube sikhumbuto lesinemandla sekubaluleka 
kwebunye, kubambisana, kanye nekuholela 
ndzawonye ekuchubekiseni imphumelelo 
yeluhlangotsi lwekulima loluncane eNingizimu 
Afrika.


